
01. Dibaji 

 

Himdi zote anastahiki Allaah, Mola wa walimwengu ambaye ametuongoza 

katika Uislamu: 

كُ  ااوَ اللنَّنَ  ووَموَا  كُننَّا للِننَوَ هْ وَدلِ وَ لوَوهْ وَ أوَنهْ هوَدوَ

"Na hatukuwa wenye kuongoka kama Allaah asingetuongoza."1 

Tunamuomba (Subhaanah) atuthibitishe juu yake mpaka wakati wa kufa 

kama alivyosema (Ta´ala): 

للِمكُونوَ  وَ  وَ نَّ انَكُقوَاالِلـِ ووَ وَ  وَكُواكُننَّ  لِ نَّ ووَأوَ  كُ  ممُّسهْ   وَ أوَ نَمُّ وَا النَّ لِ نوَ  موَنكُوا اانَنَّقكُوا اللنَّنَ

"Enyi mlioamini! Mcheni Allaah ukweli wa kumcha na wala msife 
isipokuwa nyinyi ni waislamu."2 

Asizipotoshe nyoyo zetu baada ya kuziongoza: 

 روَبنَنَّنوَا  وَ اكُزلِغهْ قنَكُلكُوبنَوَنوَا بنَوَعهْدوَ  لِذهْ هوَدوَ نَهْ نَوَنوَا

"Mola wetu usizipotoe nyoyo zetu baada ya kutuongoza."3 

Swalah na salaam zimwendee Mtume wetu, kiigizo chetu na kipenzi chetu 

Muhammad ambaye ni Mtume wa Allaah amemtuma akiwa ni huruma kwa 

                                                           
1 07:43 

2 03:102 

3 03:08 

walimwengu. Vilevile Allaah awawie radhi Maswahabah zake wema na 

wasafi katika Muhaajiruun na Answaar na wale waliowafuata kwa wema 

daima. 

Amma ba´d: 

Haya ni maneno mafupi yenye kubainisha ´Aqiydah ya Ahl-us-Sunnah wal-

Jamaa´ah. Lililopelekea kuiandika ni kutokana na yale Ummah wa Kiislamu 

hii leo unaeshi ndani yake katika mifarakano na tofauti vinavyowakilishwa na 

mapote na makundi mengi ya leo yenye kutofautiana. Kila mmoja anaita na 

kulitakasa kundi lake kiasi ambacho muislamu mjinga amekuwa ni mwenye 

kuchanganyikiwa ni nani anatakiwa kumfuata na kumuiga. Sivyo tu, bali hali 

imefikia kiasi ambacho kafiri anayetaka kusilimu hajui ni Uislamu upi ambao 

ni sahihi ambao aidha ameusoma au kuusikia na ambao umeitwa na Qur-aan 

na Sunnah za Mtume (Swalla Allaahu ´alayhi wa sallam) uliowakilishwa na 

maisha ya Maswahabah watukufu na karne bora. Bali imekuwa mara nyingi 

anaona Uislamu bila ya waislamu - kama alivyosema mwanamasoni mmoja: 

"Uislamu umeghaibiwa." 

Akimaanisha wale wenye kujinasibisha nao bila kusifika na uhakika wake. 

Lakini hata hivyo haina maana kuwa ni Uislamu kwa sura yake yote. Kwa 

kuwa Allaah (Subhaanah) amedhamini kuubakiza midhali Kitabu Chake na 

kundi katika waislamu ambao wanautendea kazi, kuuhifadhi na kuutetea 

bado watakuwepo. Amesema (Ta´ala): 

  لِانَّ  وَهْنكُ  نَوَزنَّلهْنوَا ال لِ  هْ وَ ووَ لِانَّ لوَكُ  وَوَاالِ كُونوَ 

"Hakika Sisi tumeteremsha Ukumbusho na hakika Sisi bila shaka ndio 
tutakaoihifadhi."4 

كُ بلِقوَوهْمٍ يُكُلِبنَمُّ كُ هْ ووَيُكُلِبمُّو وَكُ أوَذلِلنَّةٍ عوَلوَى الهْمكُؤهْملِنلِينوَ أوَعلِزنَّةٍ عوَلوَى الهْكوَاالِ لِ نوَ يُكُوَاهلِدكُونوَ فِلِ سوَبلِيللِ   وَ أوَ نَمُّ وَا النَّ لِ نوَ  موَنكُوا موَن  نَوَ هْاوَدنَّ ملِنككُ هْ عوَن دلِ نلِلـِ اوَسوَوهْفوَ يَوَهْتِلِ اللنَّنَ
لـِ ووَ وَ  وَوَااكُونوَ لوَوهْموَةوَ  وَ لِ ٍ   اللنَّنَ

                                                           
4 15:09 

"Enyi mlioamini! Yeyote atakayeritadi miongoni mwenu kutoka dini yake, 
basi Allaah ataleta watu atakaowapenda nao watampenda, wanyenyekevu 
kwa waumini na washupavu kwa makafiri; wanapambana Jihaad katika 
njia ya Allaah na wala hawakhofu lawama ya yeyote mwenye kulaumu."5 

ثوَالوَككُ   ووَ لِن انَوَ نَوَووَلنَّوهْا  وَسهْ نَوَبهْدلِلهْ قنَوَوهْمًا غوَينَهْ وَ كُ هْ ثُكُنَّ  وَ  وَككُو كُوا أوَمهْ

"Mkikengeuka atabadilisha watu badala yenu kisha hawatokuwa mfano 
wenu."6 

Inahusiana na lile kundi ambalo Mtume (Swalla Allaahu ´alayhi wa sallam) 

amesema juu yake: 

"Hakutoacha kuwepo kikundi katika Ummah wangu wakiwa juu ya haki waziwazi. 

Hawatodhurika na wale wenye kuwanyima nusura na wenye kwenda kinyume nao mpaka 

kifike Qiyaamah ilihali bado wako katika hali hiyo."7 

Kuanzia hapa ni wajibu kwetu kulitambua kundi hili lililobarikiwa ambalo 

linauwakilisha Uislamu sahihi ili alitambue yule ambaye anautaka Uislamu 

sahihi na watu wake wa uhakika ili aweze kuwaiga na vilevile wajiunge nao 

wale makafiri wanaotaka kuingia katika Uislamu. Tunamuomba Allaah 

atujaalie kuwa katika kundi hilo. 

 

                                                           
5 05:54 

6 47:38 

7 al-Bukhaariy (7022), Muslim (1037) na Ahmad (04/93) 

02. Kundi lililookoka ni Ahl-us-Sunnah wal-Jamaa´ah 

 

Waislamu, kuanzia zama za Mtume wa Allaah (Swalla Allaahu ´alayhi wa 

sallam), walikuwa ni Ummah mmoja peke yake. Amesema (Ta´ala): 

ةً ووَأوَاوَ روَبمُّككُ هْ اوَاعهْبكُدكُونلِ  دوَ نَـٰ لِ لِ أكُمنَّ كُككُ هْ أكُمنَّةً ووَا لِ   لِننَّ هوَ

"Hakika huu ummah wenu ni ummah mmoja - Nami ni Mola wenu, basi 
niabuduni."8 

Mayahudi na wanafiki walijaribu mara nyingi kuwafarikisha waislamu 

kipindi cha Mtume wa Allaah (Swalla Allaahu ´alayhi wa sallam), lakini hata 

hivyo hawakuweza. Wanafiki walisema: 

لـِ  وَتَّنَّـٰ  وَنفوَضمُّوا   وَ اكُنفلِقكُوا عوَلوَىـٰ موَنهْ علِندوَ روَسكُوللِ اللنَّنَ

 “Msitoe [mali] kwa ajii ya walioko kwa Mtume wa Allaah mpaka 
watokomee." 

Allaah akawaraddi kwa kusema: 

وَرهْ لِ ووَلوَنَـٰكلِننَّ الهْمكُنوَاالِقلِينوَ  وَ  نَوَفهْقوَ كُونوَ  لـِ  وَزوَا لِنكُ السنَّموَاووَاالِ ووَااهْ  ووَللِلنَّنَ

"Na ni za Allaah pekee hazina za mbingu na ardhi, lakini wanafiki 
hawafahamu."9 

Mayahudi pia walijaribu kuwafarikisha na kuwaritadisha waislamu kutoka 
katika dini yao: 

عكُونوَ  فكُ كُوا   لِ وَ كُ لوَعوَلنَّ كُ هْ  نَوَ هْ لِ وَ الننَنَّ وَارلِ ووَا هْ لنَّ لِ  أكُ زلِلوَ عوَلوَى النَّ لِ نوَ  موَنكُوا ووَ هْ للِ الهْكلِ وَاالِ  ملِنكُوا  لِ  ووَقوَالوَ   نَّا لِفوَةةٌ ملِ نهْ أوَههْ

                                                           
8 21:92 

9 63:07 

"Kundi miongoni mwa Ahl-ul-Kitaab likasema: “Aminini yale ambayo 
yameteremshwa kwa wale walioamini mwanzo wa mchana na kanusheni 
mwisho wake wapate kurejea."10 

Lakini mikakati yote hii haikufanikiwa kwa sababu Allaah aliifichua na 

kuifedhehesha. Wakajaribu tena kwa mara nyingine kwa kuwatajia Answaaar 

uadui, vita na desturi zilizopitika baina yao kabla ya Uislamu. Allaah 

akafichua mikakati yao na kusema: 

  وَ أوَ نَمُّ وَا النَّ لِ نوَ  موَنكُوا  لِن اكُ لِيعكُوا اوَ لِ قًا ملِ نوَ النَّ لِ نوَ أكُواكُوا الهْكلِ وَااوَ  نَوَ كُدمُّو كُ  بنَوَعهْدوَ  لِ وَا لِككُ هْ  وَاالِ لِ نوَ 

"Enyi mlioamini! Mkilitii kundi la waliopewa Kitabu watakurudisheni 
kuwa makafiri baada ya kuamini kwenu."11 

Mpaka alipofikia (Ta´ala) kusema: 

ووَدمُّ وكُ كُو ةٌ    ۚ نَوَوهْموَ انَوَبنَهْيوَ مُّ وكُ كُو ةٌ ووَاوَسهْ

"Siku [baadhi ya] nyuso zitakuwa nyeupe na zengine zitakuwa nyeusi."12 

Mtume (Swalla Allaahu ´alayhi wa sallam) aliwajia Answaar ambapo 

akawawaidhi na kuwakumbusha kuhusu neema ya Uislamu na namna 

walivyokuwa na umoja kupitia yeye baada ya kufarikiana ambapo 

wakaungana. Propaganda za mayahud zikafeli na Uislamu ukabaki hali ya 

kuwa ni Ummah mmoja. Allaah (Ta´ala) amewaamrisha wawe na umoja juu 

ya haki na akawakataza tofauti na kufarikiana. Amesema (Ta´ala): 

 ووَ وَ اوَككُو كُوا  وَالنَّ لِ نوَ انَوَفوَ نَّقكُوا ووَا هْ نَوَلوَفكُوا ملِن بنَوَعهْدلِ موَا  وَااوَهكُ كُ الهْبوَيلِ نوَااكُ 

"Wala msiwe kama wale waliofarikiana na wakakhitilafiana baada ya 
kuwajia ubainifu."13 

                                                           
10 03:72 

11 03:100 

12 03:106 

13 03:10 

لـِ جَوَلِيعًا ووَ وَ انَوَفوَ نَّقكُوا وَبهْللِ اللنَّنَ مكُوا بِلِ  ووَاعهْ وَصلِ

"Shikamaneni kwa kamba ya Allaah nyote pamoja na wala msifarikiane."14 

Hakika (Subhaanah) amewawekea mjumuiko katika kutekeleza ´ibaadah 

mbalimbali ikiwemo swalah, swawm, hajj na kujifunza elimu. Mtume (Swalla 

Allaahu ´alayhi wa sallam) alikuwa akisisitiza kuwakusanya waislamu na 

wakati huo huo akiwakataza kuwa na tofauti na kufarakana. Isitoshe Mtume 

(Swalla Allaahu ´alayhi wa sallam) alikuwa akielezea maelezo yaliyo na 

maana ya masisitizo juu ya kukusanyika na yakikataza kufarakana. Alikuwa 

akielezea kuhusu namna ambavyo kutatokea mfarakano katika Ummah huu 

kama ulivyotokea katika nyumati zilizokuwepo kabla yake pindi aliposema 

(Swalla Allaahu ´alayhi wa sallam): 

"Hakika yeyote atakayeishi katika nyinyi basi atakuja kuona tofauti nyingi. Hivyo basi, 

jilazimieni na Sunnah zangu na Sunnah za makhaliyfah wangu waongofu baada yangu."15 

"Mayahudi wamefarikiana katika mapote sabini na moja. Manaswara wamefarikiana katika 

mapote sabini na mbili. Ummah huu utafarikiana katika mapote sabini na tatu. Yote yataingia 

Motoni isipokuwa moja tu." Tukasema: "Ni wepi hao, ee Mtume wa Allaah?" Akasema: "Ni 

wale wataofuata yale ninayofuata mimi hii leo na Maswahabah zangu."16 

Yametokea yale aliyoelezea Mtume (Swalla Allaahu ´alayhi wa sallam). 

Ummah ulifarikiana mwishoni mwa wakati wa Maswahabah. Lakini hata 

hivyo tofauti hii haikuutikisa sana Ummah kwa muda ambapo karne bora - 

ambazo Mtume wa Allaah (Swalla Allaahu ´alayhi wa sallam) amezisifu - 

bado zilikuwepo. Amesema (Swalla Allaahu ´alayhi wa sallam): 

"Wabora wenu ni karne yangu, kisha wataofuatia, kisha wataofuatia."17 

Mpokezi anasema: 
                                                           
14 03:103 

15 at-Tirmidhiy (2676), Abu Daawuud (4607), Ibn Maajah (44) na Ahmad (04/126) 

16 at-Tirmidhiy (2640), Abu Daawuud (4596), Ibn Maajah (399) na Ahmad (02/332) 

17 al-Bukhaariy (2508), Muslim (2535), at-Tirmidhiy (2222) na wengineo 

"Sijui baada ya karne yake alitaja karne mbili au tatu." 

Hilo ni kwa sababu wanachuoni wa Hadiyth, wa Tafsiyr ya Qur-aan na wa 

Fiqh walikuwa wengi. Kadhalika wanachuoni wa Taabi´uun, waliokuja baada 

ya Taabi´uun, maimamu wane, wanafunzi wao na nguvu ya nchi ya Kiislamu 

ilikuwepo katika karne zile. Kundi lililokuwa linakwenda kinyume lilikuwa 

linaraddiwa kwa dalili na kwa nguvu. Karne bora zilipoisha ndipo waislamu 

wakachanganyika na watu wa dini nyenginezo zinazoenda kinyume na elimu 

za watu wenye mila za kikafiri zikatafsiriwa kwa kiarabu na baadhi ya watu 

wa Baatwiniyyah katika makafiri na wapotevu wakashika uongozi wa 

Kiislamu ambapo miongoni mwao kuna waliokuwa mawaziri na wamasoni. 

Uongozi ukazidi kushika kasi na mapote na makundi yakawa mengi ambayo 

yalizalisha madhehebu mengi batili - na hilo bado ni lenye kuendelea mpaka 

hii leo na mpaka pale Allaah atapotaka. Lakini himdi zote ni za Allaah kuona 

kundi lililookoka, Ahl-us-Sunnah wal-Jamaa´ah, bado ni wenye kuendelea 

kushikamana barabara na Uislamu sahihi ambapo wanapita juu yake, wanaita 

kwao na bado wanaendelea na hawatoacha kuendelea kuhakikisha ile hali 

aliyoielezea Mtume (Swalla Allaahu ´alayhi wa sallam). Hiyo ni fadhila ya 

Allaah (Subhaanahu wa Ta´ala) ili dini hii iweze kubaki na kuwasimamishia 

hoja wakaidi. 

Hakika kundi hili lililobarikiwa linawakilisha yale maneno, matendo na 

´Aqiydah aliokuwa nayo Mtume (Swalla Allaahu ´alayhi wa sallam) pamoja 

na Maswahabah zake (Radhiya Allaahu ´anhum). Amesema (Swalla Allaahu 

´alayhi wa sallam): 

"Ni wale wataofuata yale ninayofuata mimi hii leo na Maswahabah zangu." 

Wao ndio watu wa dini wema waliobaki kama alivyosema Allaah kuhusu 

wao: 

وَرهْ لِ   انَوَلوَوهْ وَ  وَانوَ ملِنوَ الهْقكُ كُونلِ ملِن قنَوَبهْللِككُ هْ أكُولكُو بوَقلِينَّةٍ  نَوَننَهْ وَوهْنوَ عوَنلِ الهْفوَسوَادلِ فِلِ ااهْ

"Basi kwanini hawakuweko katika karne za kabla yenu watu weledi 
wanakataza ufisadi katika nchi, isipokuwa wachache tu."18 

 

 

                                                           
18 11:116 

03. Majina ya kundi lililookoka na maana yake 

 

Ilipokuwa kundi hili ndilo lililosalimika kutokamana na upotevu, jambo 

linapelekea kujua majina na alama zake ili mtu aweze kulifuata. Lina majina 

matukufu yanayolipambanua na mapote mengine. Miongoni mwa majina na 

alama muhimu zaidi ni: kundi lililookoka, pote lililonusuriwa na Ahl-us-

Sunnah wal-Jamaa´ah. Maana yake ni kama zifuatazo: 

Ya kwanza: Kundi lililookoka ina maana kwamba ni kundi lililookoka 

kutokamana na Moto pindi Mtume (Swalla Allaahu ´alayhi wa sallam) 

alipolivua wakati alipokuwa anataja kuhusu mapote na akasema: 

"Yote yataingia Motoni isipokuwa moja tu." 

Bi maana [hili limoja] ndilo halitokuwa Motoni. 

Ya pili: Ni lenye kushikamana na Qur-aan na Sunnah za Mtume wake na yale 

waliyokuwemo wa awali waliotangulia katika Muhaajiruun na Answaar pindi 

aliposema Mtume (Swalla Allaahu ´alayhi wa sallam) kuwahusu: 

"Ni wale wataofuata yale ninayofuata mimi hii leo na Maswahabah zangu." 

Ya tatu: Watu wenye kundi hilo ndio Ahl-us-Sunnah wal-Jamaa´ah. 

Wamejipambanua kwa sifa mbili kuu: 

1- Wameshikamana na Sunnah za Mtume (Swalla Allaahu ´alayhi wa sallam) 

mpaka watu wake wakawa hivo tofauti na mapote mengine ambapo 

wameshikamana na maoni, matamanio na maneno ya viongozi wao. 

Hayajinasibishi na Sunnah. Yamejinasibisha na Bid´ah na upotevu wake - 

mfano wa hao ni Qadariyyah na Murji-ah - au kwa maimamu wao - mfano wa 

hao ni Jahmiyyah - au kwa matendo yao machafu - mfano wa hao ni 

Raafidhwah na Khawaarij.  

2- Watu wa al-Jamaa´ah. Hili ni kwa sababu ya kukusanyika kwao juu ya haki 

na kutofarikiana. Hili ni tofauti na mapote mengine. Wao hawakusanyiki juu 

ya haki. Bali wanakusanyika juu ya matamanio yao. Hakuna haki 

inayowakusanya. 

4- Ni kundi lililonusuriwa mpaka siku ya Qiyaamah kwa sababu limeinusuru 

dini ya Allaah na hivyo Allaah na Yeye akawa amelinusuru. Amesema 

(Ta´ala): 

اموَككُ هْ  وَ  وَنصكُ هْ كُ هْ ووَ نَكُثوَبلِ  هْ أوَقهْدوَ   لِن اوَنصكُ كُوا اللنَّنَ

"Mkimnusuru Allaah Naye atakunusuruni na ataithibitisha miguu yenu."19 

Kwa ajili hii Mtume (Swalla Allaahu ´alayhi wa sallam) amesema juu yake: 

"Halitodhurika na wale wenye kuwakosesha nusura wala wenye kwenda kinyume nao mpaka 

kifike Qiyaamah lihali wako katika hali hiyo."20 

 

                                                           
19 47:07 

20 al-Bukhaariy (3442), Muslim (1037) na Ahmad (04/93) 

04. Misingi ya Ahl-us-Sunnah wal-Jamaa´ah  

 

Ahl-us-Sunnah wal-Jamaa´ah wanapita juu ya misingi ilio imara na wazi 

katika ´Aqiydah, matendo na matangamano. Misingi hii mikubwa imetolewa 

katika Qur-aan na Sunnah na yale waliokuwemo Salaf wa Ummah huu katika 

Maswahabah, Taabi´uun na waliowafuata kwa wema. Misingi hii 

imefupishwa ifuatavyo: 

1- Kumuamini Allaah 

2- Malaika Wake 

3- Vitabu Vyake 

4- Mitume Wake 

5- Qadar kheri n shari yake 

05. Msingi wa kwanza: kumuamini Allaah I 

 

Kumuamini Allaah ina maana ya kuamini uola na uungu Wake. Kwa msemo 

mwingine ina maana ya kuamini aina tatu za Tawhiyd, kuziamini na 

kuzitendea kazi. Nazo ni Tawhiyd-ur-Rubuubiyyah, Tawhiyd-ul-Uluuhiyyah 

na Tawhiyd al-Asmaa´ was-Swifaat. 

Tawhiyd-ur-Rubuubiyyah maana yake ni kumpwekesha Allaah katika 

matendo Yake Yeye katika kuumba, kuruzuku, kuhuisha na kufisha na 

kwamba Yeye ndiye mola na mmiliki wa kila kitu. 

Tawhiyd-ul-Uluuhiyyah maana yake ni kumpwekesha kwa matendo ya waja 

ambayo wao wanajikurubisha kwayo Kwake ikiwa ni katika yale aliyoyaweka 

Allaah katika Shari´ah. Mfano wa hayo ni kama du´aa, kuwa na khofu, 

kutaraji, kupenda, kuchinja, kuweka nadhiri, kuomba msaada, kuomba 

uokozi, swalah, swawm, hajj, kujitolea katika njia ya Allaah na kila 

alichokiweka Allaah au kukiamrisha, hashirikishwi pamoja na Allaah 

mwengine asiyekuwa Yeye. Ni mamoja awe ni Mtume, walii na wengine. 

Tawhiyd al-Asmaa´ was-Swifaat maana yake ni kumthibitishia Allaah yale 

majina na sifa alizojithibitishia Yeye Mwenyewe au alizomthibitishia Mtume 

Wake na wakati huo huo kumtakasa Allaah kutokamana na yale mapungufu 

na kasoro alizojitakasa Mwenyewe au alizomtakasa kwazo Mtume Wake. 

Inatakiwa kufanya hivo pasi na kufananisha, kushabihisha, kupotosha, 

kukanusha wala kupindisha maana. Amesema (Ta´ala): 

اةٌ ۖ  ووَهكُووَ السنَّملِييكُ الهْبوَصلِ كُ   لوَيهْ وَ  وَملِثهْللِلـِ  وَ هْ

"Hakuna chochote kinachofanana Naye - Naye ni Mwenye kusikia, 
Mwenye kuona."21 

نَوَـٰ اوَادهْعكُو كُ بِلِوَا وَسْهْوَااكُ ا هْكُسهْ لـِ ااهْ  ووَللِلنَّنَ

                                                           
21 42:11 

"Allaah ana majina mazuri kabisa, basi muombeni kwayo."22 

                                                           
22 07:180 

06. Msingi kwanza: kuwaamini Malaika II 

 

Kuwaamini Malaika maana yake ni kusadikisha uwepo wao na kwamba wao 

ni viumbe miongoni mwa viumbe wa Allaah. Allaah kawaumba kutokamana 

na nuru. Allaah amewaumba ili wamuabudu na watekeleze maamrisho Yake. 

Amesema (Ta´ala): 

لهْقوَوهْللِ ووَهكُ   لِوَمهْ لِ لِ  نَوَعهْموَلكُونوَ  بلِقكُو وَكُ  لِ  بوَلهْ علِبوَادةٌ ممُّكهْ وَمكُونوَ  وَ  وَسهْ

"Bali ni waja waliokirimiwa. Hawamtangulii kwa kauli nao kwa amri Yake 
wanafanya."23 

نلِ وَةٍ منَّثنَهْنَوَـٰ ووَ كُ وَ وَ ووَركُ وَ وَ    وَزلِ دكُ فِلِ ااهْوَلهْ لِ موَا  وَ وَااكُ  ۚ وَاعلِللِ الهْموَ وَ لِكوَةلِ ركُسكًُ  أكُوولِ أوَ هْ

"Mwenye kuwafanya Malaika kuwa wajumbe wenye mbawa mbilimbili na 
tatutatu na nnenne. Huzidisha katika uumbaji atakavyo."24 

 

 

                                                           
23 21:26-27 

24 35:01 

07. Msingi wa kwanza: kuamini Vitabu III 

 

Kuamini Vitabu maana yake ni kuamini ule uongofu na nuru iliyomo ndani 

yake na kwamba Allaah ameviteremsha kwa Mitume Wake ili kumwongoza 

mwanaadamu. Vikubwa katika Vitabu hivyo ni vile vitatu; Tarwaat, Injiyl na 

Qur-aan. Kikubwa katika hivyo vitatu ni Qur-aan tukufu. Nayo ndio miujiza 

mikubwa. Amesema (Ta´ala): 

ا الهْقكُ هْ نلِ  وَ يَوَهْاكُونوَ بِلِلِثهْللِلـِ ووَلوَوهْ  وَانوَ بنَوَعهْضكُ كُ هْ للِبنَوَعهٍْ  ظوَ لِ اً نَـٰ وَ  قكُل لنَّئلِنلِ ا هْ وَموَعوَ لِ الْهْلِ  كُ ووَالجهْلِنمُّ عوَلوَىـٰ أوَن يَوَهْاكُوا بِلِلِثهْللِ هوَ

"Sema: “Ikiwa watajumuika wanadamu na majini ili walete mfano wa hii 
Qur-aan hawatoweza kuleta mfano wake japokuwa watasaidiana wao kwa 
wao.""25 

Ahl-us-Sunnah wal-Jamaa´ah wanaamini kuwa Qur-aan - sawa herufi na 

maana yake - ni maneno ya Allaah ambayo hayakuumbwa. Hili ni tofauti na 

wanavyosema Jahmiyyah na Mu´tazilah kwamba Qur-aan - herufi na maana 

yake vyote viwili - imeumbwa. Kadhalika hili ni tofauti na wanavyosema 

Ashaa´irah na wenye kujifananisha nao ya kwamba maneno ya Allaah ni 

maana peke yake. Kuhusu herufi wanasema kuwa zimeumbwa. Maoni yote 

mawili ni batili. Amesema (Ta´ala): 

لـِ  موَ اللنَّنَ موَيوَ  وَ وَ  ووَ لِنهْ أوَ وَدةٌ ملِ نوَ الهْمكُ هْ لِ لِينوَ اسهْ وَ وَاروَ وَ اوَ وَ لِ هْ كُ  وَتَّنَّـٰ  وَسهْ

"Ikiwa mmoja wa washirikina akikuomba umlinde, basi mlinde mpaka 
asikie maneno ya Allaah."26 

لـِ  موَ اللنَّنَ لكُوا  وَ وَ   كُ لِ دكُونوَ أوَن  نَكُبوَدلِ 

"Wanataka kubadilisha maneno ya Allaah."27 

                                                           
25 17:88 

26 09:06 

27 48:15 



Min Usuwl ´Aqiydah Ahl-is-Sunnah wal-Jamaa´ah                                                                                                                    

Swaalih al-Fawzaan  

 

 

18 

www.ahlulathaar.com 

 

Ni maneno ya Allaah ambayo hayakuumbwa." 

08. Msingi wa kwanza: kuwaamini Mitume IV 

 

Kuwaamini Mitume ina maana ya kuwasadikisha wote, kuanzia wale ambao 

Allaah amewataja na wale ambao hakuwataja, kuanzia wale wa mwanzo wao 

mpaka wa mwisho wao. Wa mwisho wao ni Mtume wetu Muhammad (Swalla 

Allaahu ´alayhi wa sallam). 

Kuwaamini Mitume inatakiwa iwe kwa njia ya ujumla. Kuhusu kumwamini 

Mtume wetu Muhammad (Swalla Allaahu ´alayhi wa sallam) inatakiwa iwe 

kwa upambanuzi na kuamini kuwa yeye ndiye Mtume wa mwisho na 

kwamba hakuna Mtume mwengine baada yake. Asiyeamini hivo basi huyo ni 

kafiri. 

Jengine ni kwamba kuwaamini Mitume haina maana ya kupetuka mipaka 

kwao na kuzembea katika haki zao. Hivi ni tofauti na wanavyofanya 

mayahudi na manaswara ambao wamoja wamevuka mipaka na wengine 

wakazembea kwa baadhi ya Mitume mpaka wakawafanya kuwa wao ni wana 

wa Allaah. Amesema (Ta´ala): 

لـِ  ييكُ ابهْنكُ اللنَّنَ لـِ ووَقوَالوَ لِ الننَّصوَاروَ  الهْموَسلِ  ووَقوَالوَ لِ الهْينَوَ كُودكُ عكُزوَ نَهْ ةٌ ابهْنكُ اللنَّنَ

"Mayahudi wanasema: “‘Uzayr ni mwana wa Allaah" na manaswara 
wanasema: “al-Masiyh ni mwana wa Allaah.""28 

Suufiyyah na wanafalsafa wamezembea na kupunguza haki za Mitume pale 

walipowafadhilisha viongozi wao juu yao. Waabudu mizimu na 

wakanamungu wamewakufuru Mitume wote. Mayahudi wamemkufuru 

´Iysaa na Muhammad (´alayhimaas-Swalaatu was-Salaam). Manaswara 

wamemkufuru Muhammad. Ambaye atawaamini baadhi na akawakufuru 

wengine, basi amewakufuru wote. Amesema (Ta´ala): 

للِكوَ سوَبلِيً   وَ ذوَـٰ فكُ كُ بلِبنَوَعهٍْ  ووَ كُ لِ دكُونوَ أوَن  نَوَ نَّخلِ كُوا بنَوَينهْ لـِ ووَركُسكُللِلـِ ووَ نَوَقكُولكُونوَ  نَكُؤهْملِنكُ بلِبنَوَعهٍْ  ووَ وَكهْ وَ اللنَّنَ لـِ ووَركُسكُللِلـِ ووَ كُ لِ دكُونوَ أوَن  نَكُفوَ لِ قكُوا بنَوَينهْ للنَّنَ فكُ كُونوَ  لِ  لِننَّ النَّ لِ نوَ  وَكهْ
 أكُولوَنَـٰئلِكوَ هكُ كُ الهْكوَاالِ كُونوَ  وَقًّا

                                                           
28

 09:30 

"Hakika wale waliomkufuru Allaah na Mitume Wake na wanataka 
kufarikisha baina ya Allaah na Mitume Wake na wanasema: “Tunawaamini 
baadhi na tunawakanusha baadhi" na wanataka kuchukua njia iliyo baina 
ya hayo - hao ndio makafiri wa kweli."29 

وَ أوَ وَدٍ ملِ ن رمُّسكُللِلـِ    وَ  نَكُفوَ لِ  كُ بنَوَينهْ

“Hatutafautishi baina ya yeyote kati ya Mitume Wake."30 

 

 

                                                           
29 04:150-151 

30 02:285 

09. Msingi wa kwanza: kuiamini siku ya Mwisho V 

 

Kuamini siku ya Mwisho ina maana ya kusadikisha yale yote yatayokuwa 

baada ya mauti katika yale aliyoelezea Allaah na Mtume Wake katika adhabu 

na neema zilizomo ndani ya kaburi, kufufuliwa kutoka ndani ya makaburi, 

kukusanywa kiwanjani, kufanyiwa hesabu, kupimwa kwa matendo, kupewa 

madaftari ima upande wa kulia au wa kushoto, njia, Pepo, Moto, kujiandaa 

kwa matendo mema, kuacha matendo maovu na kutubia kwayo. Watu wenye 

kuamini dahari na washirikina wameikufuru siku ya Mwisho. Vilevile 

mayahudi na manaswara hawakuiamini imani sahihi na inayotakikana hata 

kama watakuwa wanaamini kuwa itatokea: 

 ووَقوَالكُوا لوَن  وَدهْ كُلوَ الجهْوَننَّةوَ  لِ نَّ موَن  وَانوَ هكُودًا أوَوهْ  وَصوَاروَ ـٰ 

"Wakasema: “Hatoingia Peponi isipokuwa aliyekuwa myahudi au 
mnaswara.""31 

مًا منَّعهْدكُودوَااٍ   قوَالكُوا لوَن  وَوَسنَّنوَا الننَّاركُ  لِ نَّ أوَ نَّ

"Wamesema: “Hautatugusa Moto isipokuwa siku chache za kuhesabika.""32 

 

 

                                                           
31 02:111 

32 03:24 

10. Msingi wa kwanza: kuamini Qadar VI 

 

Kuamini Qadar ina maana ya kuamini kuwa Allaah anayajua mambo yote - 

yaliyoko na yatayokuweko - na akayakadiria katika Ubao uliohifadhiwa na 

kwamba kila kinachopitika sawa cha kheri na cha shari; kufuru, utiifu na 

maasi Allaah ametaka kiwe, amekikadiria na amekiumba. Hata hivyo 

Anapenda utiifu na anachukia maasi. Pamoja na haya yote waja wana uwezo 

juu ya matendo yao, wana khiyari na utashi aidha katika ule utiifu au maasi 

yanayowapitikia. Lakini hayo yanafuata baada ya utashi na matakwa ya 

Allaah. Hili ni tofauti na Jabriyyah ambao wanasema kuwa mja ametenzwa 

nguvu juu ya matendo yake na kwamba hana khiyari yoyote. Vilevile ni 

tofauti na Qadariyyah ambao wanasema kuwa mja ana utashi unaojitegemea 

na kwamba anaumba matendo yake mwenyewe pasi na utashi wala matakwa 

ya Allaah. Allaah ameyaraddi hayo mapote yote mawili pale aliposema: 

 ووَموَا اوَ وَااكُونوَ  لِ نَّ أوَن  وَ وَاا اانَّكُ 

"Wala nyinyi hamtataka isipokuwa atake Allaah."33 

Amewaraddi Jabriyyah waliopindukia pale alipomthibitishia mja kuwa na 

utashi. Amewaraddi Qadariyyah wakanushaji pale alipofanya kuwa utashi 

huo ni wenye kufuata baada ya utashi wa Allaah. 

Kuamini Qadar kunamfanya mtu kuwa na subira juu ya majanga na 

kujiepusha na madhambi na misiba. Kadhalika kunampelekea mtu kutenda 

matendo na kujiepusha na kuvunjika moyo, kuwa na woga na kufanya 

uzembe. 

 

                                                           
33 81:29 

11. Msingi wa pili: imani ni maneno, vitendo na kuamini 

 

Miongoni mwa misingi ya Ahl-us-Sunnah wal-Jamaa´ah ni kuwa imani ni 

maneno, matendo na kuamini na kwamba inazidi kwa utiifu na inapungua 

kwa maasi. Imani sio maneno na vitendo pasi na kuamini - kwa sababu hii ni 

imani ya wanafiki, na imani sio kule kutambua peke yake pasi na maneno na 

vitendo - kwa kuwa hii ni imani ya makafiri wakanushaji. Amesema (Ta´ala): 

قوَننَوَ نَهْ وَا أوَ فكُسكُ كُ هْ ظكُلهْمًا ووَعكُلكُوًّا  ووَ وَ وَدكُوا بِلِوَا ووَاسهْ نَوَينَهْ

"Wakazikanusha na hali kuwa nafsi zao zimeziyakinisha kwa dhulma na 
majivuno."34 

لـِ يُوَهْ وَدكُونوَ  الِ اللنَّنَ بكُو وَكوَ ووَلوَنَـٰكلِننَّ ال نَّاللِملِينوَ  لِ وَ  اوَ لِ نَنَّ كُ هْ  وَ  كُكوَ لِ 

"Basi hakika wao hawakukadhibishi wewe, lakini madhalimu 
wanakanusha Aayaat za Allaah."35 

وَ لوَككُ  ملِ ن منَّسوَا لِنلِ لِ هْ    ووَزوَ نَّنوَ  وَكُ كُ ال نَّيهْ وَانكُ أوَعهْموَا وَكُ هْ اوَصوَدنَّهكُ هْ عوَنلِ السنَّبلِيللِ ووَ وَا كُوا مكُسهْ نَوَبهْصلِ لِ نوَ  ۖ ووَعوَادًا ووَ وَكُودوَ ووَقوَد انَنَّبنَوَيننَّ

"Kina ‘Aad na Thamuud na yamekwishakubainikieni masikani yao; na 
shaytwaan aliwapambia ‘amali zao akawazuia na njia na walikuwa ni 
wenye kutambua vizuri."36 

Vilevile imani sio kule kuamini peke yake au maneno na kuamini peke yake 

pasi na vitendo - kwa sababu hii ni imani ya Murji-ah. Allaah (Ta´ala) mara 

nyingi ameita vitendo kuwa ni "imani." Amesema (Ta´ala): 

ةوَ ووَمِلِنَّا روَزوَقنَهْنوَاهكُ هْ  اكُكُ زوَادوَانَهْ كُ هْ  لِ وَااً ووَعوَلوَىـٰ روَبِلِ لِ هْ  نَوَ نَوَووَ نَّلكُونوَ النَّ لِ نوَ  كُقلِيمكُونوَ الصنَّ وَ لوَ هْ قنَكُلكُوبنَكُ كُ هْ ووَ لِذوَا اكُللِيوَ هْ عوَلوَيهْ لِ هْ   وَ كُ ووَ لِ  لِنَّنَّوَا الهْمكُؤهْملِنكُونوَ النَّ لِ نوَ  لِذوَا ذكُ لِ وَ اللنَّنَ
  كُنفلِقكُونوَ أكُولوَنَـٰئلِكوَ هكُ كُ الهْمكُؤهْملِنكُونوَ  وَقًّا

                                                           
34 27:14 

35 06:33 

36 29:38 

"Hakika waumini ni wale ambao anapotajwa Allaah nyoyo zao zinajaa 
khofu na wanaposomewa Aayaat Zake huwazidishia imani na kwa Mola 
wao wanategemea - ambao wanasimamisha swalah na katika yale 
Tuliyowaruzuku hutoa. Hao ndio waumini wa kweli!"37 

ييوَ  لِ وَا وَككُ هْ  كُ للِيكُضلِ  ووَموَا  وَانوَ اللنَّنَ

"Allaah hakuwa mwenye kupoteza imani zenu."38 

Bi maana swalah zenu mlizoswali kuelekea Jerusalem. Hivyo akawa ameita 

swalah kuwa ni "imani." 

 

 

                                                           
37 08:02-04 

38 02:143 

12. Msingi wa tatu: kutomkufurisha muislamu yeyote ila kwa 

kufanya kitenguzi cha Uislamu 

 

Miongoni mwa misingi ya Ahl-us-Sunnah wal-Jamaa´ah ni kwamba 

hawamkufurishi muislamu yoyote isipokuwa pale atapofanya moja ya 

kitenguzi cha Uislamu. Kuhusu yule ambaye atafanya dhambi kubwa ambayo 

iko chini ya shirki na dhambi hiyo isifahamishe ukafiri kwa yule mwenye 

kuitenda - kama kwa mfano kuacha swalah kwa uvivu - hawamhukumu 

ukafiri yule ambaye anafanya dhambi kubwa. Badala yake wanamhukumu 

utendaji dhambi kubwa na kwamba imani yake ni pungufu. Asipotubia 

kwayo, basi yuko chini ya matakwa. Endapo Allaah atataka atamsamehe na 

akitaka atamuadhibu. Lakini [ikibidi kumuadhibu] hatomdumisha Motoni 

milele. Amesema (Ta´ala): 

للِكوَ للِموَن  وَ وَااكُ  وَ  وَ  نَوَ هْفلِ كُ أوَن  كُ هْ وَ وَ بلِلـِ ووَ نَوَ هْفلِ كُ موَا دكُونوَ ذوَـٰ   لِننَّ اللنَّنَ

"Hakika Allaah hasamehi kushirikishwa na anasamehe yaliyo chini ya hayo 
kwa Amtakae. "39 

Katika hayo madhehebu ya Ahl-us-Sunnah wako kati kwa kati baina ya 

Khawaarij ambao wanakafirisha kwa kutenda dhambi kubwa hata kama 

itakuwa chini ya kufuru na baina ya Murji-ah ambao wanasema kuwa mtu 

huyo ni muumini mwenye imani kamilifu. Kadhalika wanasema vilevile 

kuwa imani haidhuriki kitu ikiambatana na maasi kama ambavyo utiifu 

vilevile haunufaishi kitu ukiambatana na kufuru. 

 

 

                                                           
39 04:48 

13. Msingi wa nne: uwajibu wa kuwatii watawala katika mema 

 

Miongoni mwa misingi ya Ahl-us-Sunnah wal-Jamaa´ah ni kwamba ni wajibu 

kuwatii watawala wa waislamu midhali hawajaamrisha maasi. Wakiamrisha 

maasi itakuwa haijuzu kuwatii. Lakini hata hivyo mtu atabaki kuendelea 

kuwatii katika mema mengine. Hilo ni kwa sababu ya kutendea kazi maneno 

Yake (Ta´ala): 

وَمهْ لِ ملِنككُ هْ  وَ ووَأوَ لِيعكُوا ال نَّسكُولوَ ووَأكُوولِ ااهْ   وَ أوَ نَمُّ وَا النَّ لِ نوَ  موَنكُوا أوَ لِيعكُوا اللنَّنَ

"Enyi mlioamini! Mtiini Allaah na mtiini Mtume na wenye madaraka katika 
nyinyi."40 

Mtume (Swalla Allaahu ´alayhi wa sallam) amesema: 

"Ninakuusieni kumcha Allaah na kusikia na kutii hata kama mtatawaliwa na mja."41 

Wanaona kuwa kumuasi mtawala wa waislamu ni kumuasi Mtume (Swalla 

Allaahu ´alayhi wa sallam). Wanafanya hivo kwa kutendea kazi maneno yake 

(Swalla Allaahu ´alayhi wa sallam): 

"Mwenye kumtii kiongozi amenitii mimi na mwenye kumuasi kiongozi ameniasi mimi."42 

Wanaonelea kuswali nyuma yao, kupigana Jihaad bega kwa bega pamoja na 

wao, kuwaombea du´aa ya utengemavu na kunyooka na kuwanasihi. 

 

 

                                                           
40 04:59 

41 at-Tirmidhiy (2676), Ibn Maajah (44), Ahmad (04/126) na ad-Daarimiy (95) 

42 al-Bukhaariy (2797), Muslim (1835), an-Nasaa´iy (4193), Ibn Maajah (2859) na Ahmad (02/387) 

14. Msingi wa tano: uharamu wa kuwaasi watawala wa 

waislamu 

 

Miongoni mwa misingi ya Ahl-us-Sunnah wal-Jamaa´ah ni uharamu wa 

kuwafanyia uasi watawala wa waislamu wanapofanya makosa yaliyo chini ya 

kufuru kutokana na maamrisho yake (Swalla Allaahu ´alayhi wa sallam) ya 

kuwatii katika mema maadamu hawajafanya kufuru ya wazi. Hilo ni tofauti 

na wanavyofanya Mu´tazilah ambao wanaonelea kuwa ni wajibu kufanya uasi 

dhidi ya viongozi pindi wanapofanya dhambi kubwa hata kama itakuwa sio 

kufuru. Wanaonelea kuwa kufanya hivo ni katika kuamrisha mema na 

kukataza maovu. Uhakika wa mambo ni kuwa kitendo hichi cha Mu´tazilah 

ndio uovu mkubwa. Kwa sababu kinapelekea katika khatari kubwa ya 

vurugu, mambo kuharibika, umoja kutenguka na maadui kupata fursa ya 

kuvamia. 

15. Msingi wa sita: ni wenye nyoyo na ndimi zilizo salama kwa 

Maswahabah 
 

Katika misingi ya Ahl-us-Sunnah wal-Jamaa´ah ni wenye nyoyo na ndimi 

zilizo salama kwa Maswahabah wa Mtume wa Allaah (Swalla Allaahu ´alayhi 

wa sallam). Hivyo ndivyo alivyowasifu Allaah (Ta´ala) pindi alipowataja 

Muhaajiruun na Answaar na akawasifu kisha akasema (Ta´ala): 

ي ةٌ  لْهْلِ وَانلِ ووَ وَ  وَهْعوَلهْ فِلِ قنَكُلكُوبلِنوَا غلِ ًّ للِ لنَّ لِ نوَ  موَنكُوا روَبنَنَّنوَا  لِ نَّكوَ روَاكُوفةٌ رنَّ لِ بنَوَقكُواوَ  لِ ووَا لِنوَا النَّ لِ نوَ سوَ  ووَالنَّ لِ نوَ  وَااكُوا ملِن بنَوَعهْدلِهلِ هْ  نَوَقكُولكُونوَ روَبنَنَّنوَا اغهْفلِ هْ لوَنوَا ووَلْلِلِ هْ

"Na wale waliokuja baada yao wanasema: “Mola wetu! Tusamehe sisi na 
ndugu zetu ambao wametutangulia kwa imani na wala Usijaalie katika 
nyoyo zetu mafundo ya chuki kwa wale walioamini. Mola wetu! Hakika 
Wewe ni Mwenye huruma, Mwenye kurehemu.""43 

Mtume (Swalla Allaahu ´alayhi wa sallam) amesema: 

"Msiwatukane Maswahabah wangu. Ninaapa kwa yule ambaye nafsi yangu iko mkononi 

Mwake! Lau mmoja wenu atatoa dhahabu mfano wa [mlima wa] Uhud haitofikia robo wala 

nusu ya mmoja wao."44 

Hilo ni tofauti na wanavyofanya Raafidhwah na Khawaarij ambao 

wanawatukana Maswahabah na wanakanusha fadhila zao. 

Ahl-us-Sunnah wal-Jamaa´ah wanaona kuwa kiongozi baada ya Mtume wa 

Allaah (Swalla Allaahu ´alayhi wa sallam) ni Abu Bakr, kisha ´Umar, kisha 

´Uthmaan kisha ´Aliy - Allaah awe radhi nao wote. 

Atayesema vibaya uongozi wa mmoja wao katika hawa huyo ni mpotevu 

kuliko punda wa kufuga kwa sababu atakuwa ameenda kinyume na 

Maandiko na maafikiano juu ya uongozi wa watu hawa kwa mpangilio huu. 

                                                           
43 59:10 

44 al-Bukhaariy (3470), Muslim (2541), at-Tirmidhiy (3861), Abu Daawuud (4658), Ibn Maajah (161) na Ahmad (03/55) 

16. Msingi wa saba: kuipenda familia ya Mtume (Swalla 

Allaahu ´alayhi wa sallam) 
 

Miongoni mwa misingi ya Ahl-us-Sunnah wal-Jamaa´ah ni kuwapenda watu 

wa familia ya Mtume wa Allaah (Swalla Allaahu ´alayhiwa sallam) na 

kusimama upande wao kwa kutendea kazi wasia wa Mtume wa Allaah 

(Swalla Allaahu ´alayhi wa sallam) pale aliposema: 

"Ninakukumbusheni Allaah juu ya familia yangu."45 

Katika watu wa familia yake ni wakeze (Swalla Allaahu ´alayhi wa sallam) 

ambao ni mama wa waumini - Allaah awawie radhi wote. Allaah amesema 

baada ya kuwazungumzisha pale aliposema: 

لِ     وَ  لِسوَااوَ الننَّ لِ

"Enyi wake wa Nabii!"46 

akazielekeza nasaha kwao na akawaahidi malipo makubwa: 

لوَ الهْبنَوَيهْ لِ ووَ كُ وَ لِ  وَ كُ هْ اوَ هْ لِ اً هلِبوَ عوَنككُ كُ ال لِ  هْ وَ أوَههْ كُ للِيكُ هْ   لِنَّنَّوَا  كُ لِ دكُ اللنَّنَ

"Hakika Allaah anataka akuondosheeni uchafu enyi watu wa nyumba." 47 

Asli katika watu wa familia ya Mtume (Swalla Allaahu ´alayhi wa sallam) ni 

wale ndugu zake Mtume (Swalla Allaahu ´alayhi wa sallam). Walengwa ni 

wale wema peke yao. Kuhusiana na wale ndugu zake ambao si wema hawana 

haki yoyote. Mmoja katika hao ni ami yake Abu Lahab na mfano wao. 

Amesema (Ta´ala): 

ا أوَ لِ  وَوَبٍ ووَاوَبنَّ   انَوَبنَّ هْ  وَدوَ

                                                           
45 Muslim (2408), Ahmad (04/367) na ad-Daarimiy (3316) 

46 33:32 

47 33:33 

"Imeteketea mikono miwili ya Abu Lahab na ameteketea."48 

Kule kuwa na udugu na Mtume (Swalla Allaahu ´alayhi wa sallam) peke yake 

na kujinasibisha naye pasi na kunyooka katika dini hakumnufaishi mwenye 

kufanya hivo mbele ya Allaah na chochote. Amesema (Swalla Allaahu ´alayhi 

wa sallam): 

"Enyi Quraysh! Ziuzeni nafsi zenu! Hakika mimi sintokunufaisheni mbele ya Allaah na 

chochote. Ee ´Abbaas ami ya Mtume (Swalla Allaahu ´alayhi wa sallam)! Sintokunufaisha 

mbele ya Allaah na chochote. Ee Swafiyyah shangazi yake Mtume (Swalla Allaahu ´alayhi wa 

sallam)! Sintokunufaisha mbele ya Allaah na chochote. Ee Faatwimah binti ya Muhammad 

(Swalla Allaahu ´alayhi wa sallam)! Niombe katika mali utakacho! Hakika mimi 

sintokunufaisheni mbele ya Allaah na chochote."49 

Wale nduguze Mtume (Swalla Allaahu ´alayhi wa sallam) ambao ni wema 

wana haki juu yetu ya kutukuzwa, kupendwa na kuheshimiwa. Pamoja na 

hivyo haijuzu kwetu kupetuka mipaka kwao na tukajikurubisha kwao kwa 

kuwatekelezea kitu katika ´ibaadah au tukaamini ya kwamba wananufaisha 

au wanadhuru pasi na Allaah. Allaah (Subhaanah) anasema kumwambia 

Mtume Wake (Swalla Allaahu ´alayhi wa sallam): 

دًا للِككُ لوَككُ هْ ضوَ ًّا ووَ وَ روَ وَ  قكُلهْ  لِنِلِ   وَ أوَمهْ

"Sema: “Hakika mimi sikumilikieni dhara na wala uongofu.""50 

كُ  عًا ووَ وَ ضوَ ًّا  لِ نَّ موَا  وَااوَ اللنَّنَ للِككُ للِننَوَفهْسلِ   نَوَفهْ وَ السمُّواكُ  ۚقكُل  نَّ أوَمهْ ثنَوَ هْاكُ ملِنوَ ااهْوَ هْلِ ووَموَا موَسنَّ لِ سهْ وَكهْ   ووَلوَوهْ  كُن كُ أوَعهْلوَ كُ الهْ وَيهْبوَ  وَ

"Sema: “Siimilikii nafsi yangu manufaa wala dhara yoyote isipokuwa 
atakavyo Allaah na lau ningekuwa najua ya ghayb, bila shaka 
ningelijikithirishia ya kheri na wala lisingelinigusa ovu."51 

                                                           
48 111:01 

49 al-Bukhaariy (2602), Muslim (206), an-Nasaa´iy (3646), Ahmad (02/350) na ad-Daarimiy (2732) 

50 72:21 

51 07:188 

Vipi kwa mtu mwengine ikiwa hali ya Mtume (Swalla Allaahu ´alayhi wa 
sallam) iko namna hii? Yale wanayoitakidi baadhi ya watu miongoni mwa 
wale wanaojinasibisha udugu na Mtume (Swalla Allaahu ´alayhi wa sallam) ni 
I´tiqaad batiili. 

17. Msingi wa nane: kusadikisha karama za mawalii 

 

Miongoni mwa misingi ya Ahl-us-Sunnah wal-Jamaa´ah ni kusadikisha 

karama za mawalii. Ni mambo yasiyokuwa ya kawaida ambayo Allaah wakati 

mwingine huyapitisha kupitia mikono ya baadhi ya watu ili kuwakirimu. Hilo 

limefahamishwa na Qur-aan na Sunnah. 

Mu´tazilah na Jahmiyyah wamepinga kutokea kwa karama. Huku ni kupinga 

kitu cha uhalisia na kinachojulikana. Lakini hata hivyo tunapaswa kujua kuwa 

hii leo kuna watu wamepotea katika maudhui hii ya kuhusu karama na 

wakapetuka mipaka kiasi cha kwamba wakafikia kuingiza ndani yake 

yasiyokuwemo katika uchawi, matendo ya kichawi, mashaytwaan na 

madajali. 

Kuna tofauti ya wazi kati ya karama na uchawi: karama ni yale hupitika 

kwenye mikono ya waja wa Allaah walio wema. Uchawi ni yale hupitika 

kwenye mikono ya wachawi, makafiri na wakanamungu kwa lengo la 

kuwapotosha viumbe na kuwalia pesa zao. Karama sababu yake ni utiifu. 

Uchawi sababu yake ni ukafiri na maasi. 

18. Msingi wa tisa: kufuata Qur-aan na Sunnah 

 

Katika misingi ya Ahl-us-Sunnah wal-Jamaa´ah inapokuja katika dalili ni 

kufuata yaliyokuja katika Kitabu cha Allaah na Sunnah za Mtume wa Allaah 

(Swalla Allaahu ´alayhi wa sallam) kwa ndani na kwa nje. Sambamba na hilo 

kufuata yale waliyokuwemo Maswahabah katika Muhaajiruun na Answaar 

kwa jumla na khaswa makhaliyfah waongofu kwa vile Mtume (Swalla 

Allaahu ´alayhi wa sallam) ndiye ambaye kausia kufanya hivo pale aliposema 

(Swalla Allaahu ´alayhi wa sallam): 

"Jilazimieni na Sunnah zangu na Sunnah za makhaliyfah wangu waongofu."52 

Hawatangulizi mbele ya maneno ya Allaah na maneno ya Mtume Wake 

(Swalla Allaahu ´alayhi wa sallam) maneno ya yeyote yule. Kwa ajili hii ndio 

maana wameitwa "Ahl-ul-Kitaab was-Sunnah". Baada ya kutendea kazi Qur-

aan na Sunnah, wanatendea kazi yale waliyoafikiana kwayo wanachuoni wa 

Ummah. Huu ndio msingi wa pili wanautegemea baada ya misingi miwili 

inayotangulia: 

1- Qur-aan. 

2- Sunnah. 

Kuhusu yale watu wanayotofautiana kwayo wanayarudisha katika Qur-aan 

na Sunnah kwa kutendea kazi maneno Yake (Ta´ala): 

وَمهْ لِ ملِنككُ هْ  وَ ووَأوَ لِيعكُوا ال نَّسكُولوَ ووَأكُوولِ ااهْ   وَ أوَ نَمُّ وَا النَّ لِ نوَ  موَنكُوا أوَ لِيعكُوا اللنَّنَ

"Enyi mlioamini! Mtiini Allaah na mtiini Mtume na wenye madaraka katika 
nyinyi."53 

Hawaamini kuwa kuna yeyote aliyekingwa na kukosea asiyekuwa Mtume wa 

Allaah (Swalla Allaahu ´alayhi wa sallam). Hawana ushabiki juu ya maoni ya 

                                                           
52 at-Tirmidhiy (2676), Ibn Maajah (44), Ahmad (04/126) na ad-Daarimiy (95) 

53 04:59 

yeyote mpaka pale yawe ni yenye kuafikiana na Qur-aan na Sunnah. 

Wanaonelea kuwa Mujtahid mara hupatia na mara nyingine hukosea. 

Hawamruhusu yeyote kufanya Ijtihaad isipokuwa kwa kutimia sharti 

zinazojulikana kwa wanachuoni. Hawana kukemeana katika masuala ya 

Ijtihaad yenye kuzingatiwa. Tofauti zinazotokea katika masuala ya Ijtihaad 

hayapelekei katika uadui na kuhamana kama wanavyofanya washabiki na 

Ahl-ul-Bid´ah. Kinyume chake wanapendana na hawa wanaswali nyuma ya 

wengine pamoja na tofauti zao katika baadhi ya mambo ya vitaga. Hili ni 

tofauti na wanavyofanya Ahl-ul-Bid´ah ambapo wanajenga uadui, kutiana 

upotevuni au kumkufurisha yule anayepingana nao. 

19. Hitimisho 

 

Pamoja na misingi hii ambayo tumetangulia kuitaja wanasifika kwa sifa 

kubwa ambazo zinakamilisha ´Aqiydah. Miongoni mwa sifa hizo kuu ni 

zifuatazo: 

Ya kwanza: Wanaamrisha mema na kukataza maovu kwa mujibu wa 

Shari´ah. Amesema (Ta´ala): 

لـِ  للنَّنَ لهْموَعهْ كُوفلِ ووَانَوَننَهْ وَوهْنوَ عوَنلِ الهْمكُنكوَ لِ ووَانَكُؤهْملِنكُونوَ  لِ ينَهْ وَ أكُمنَّةٍ أكُ هْ لِ وَ هْ للِلننَّاسلِ  وَهْمكُ كُونوَ  لِ   كُن كُ هْ  وَ

"Mmekuwa Ummah bora kabisa ulioteuliwa kwa watu - mnaamrisha mema 
na mnakataza maovu na mnamwamini Allaah."54 

Amesema (Swalla Allaahu ´alayhi wa sallam): 

"Atakayeona maovu katika nyinyi basi ayaondoshe kwa mkono wake, asipoweza [ayaondoshe] 

kwa ulimi wake, asipoweza [ayaondoshe] kwa moyo wake - na hiyo ni imani dhaifu kabisa."55 

Tumesema kwa mujibu wa Shari´ah tofauti na wanavyofanya Mu´tazilah 

ambapo wanafanya uasi kwa jina la kuamrisha mema na kukataza maovu. 

Wanaona kuamrisha mema na kukataza maovu ni kuwafanyia uasi watawala 

wa waislamu pindi watapofanya maasi hata kama yatakuwa ni chini ya 

kufuru. 

Ahl-us-Sunnah wal-Jamaa´ah wanaonelea kuwanasihi katika hayo bila ya 

kufanya uasi dhidi yao. Hilo ni kwa sababu ya kuleta umoja na kuepuka 

mfarakano na tofauti. Shaykh-ul-Islaam Ibn Taymiyyah (Rahimahu Allaah) 

amesema: 

"Pengine inakaribia kutokujulikana kuwepo kundi lililofanya uasi dhidi ya 

mfalme isipokuwa katika kufanya uasi huo kulitokea ufisadi mwingi zaidi 

kuliko ule ulioondoshwa."56 

                                                           
54 03:110 

55 Muslim (49), at-Tirmidhiy (2172), an-Nasaa´iy (5009), Abu Daawuud (1140), Ibn Maajah (4013) na Ahmad (03/10) 

Ya pili: Miongoni mwa sifa za Ahl-us-Sunnah wal-Jamaa´ah ni kuhifadhi 

kusimamisha desturi za Kiislamu kukiwemo swalah ya Ijumaa na ya 

mkusanyiko tofauti na wanavyofanya wazushi na wanafiki ambao 

hawasimamishi Ijumaa wala [swalah za] mikusanyiko.  

Ya tatu: Katika sifa zao ni kuwanasihi waislamu wote na kusaidiana katika 

wema na kumcha Allaah. Amesema (Swalla Allaahu ´alayhi wa sallam): 

"Dini ni kupeana nasaha." Tukasema: "Ni kwa nani?" Akasema: "Ni kwa Allaah, Kitabu 

Chake, Mtume Wake, viongozi wa waislamu na watu wa kawaida."57 

"Waumini ni kama jengo; upande mmoja unaupa nguvu upande mwingine."58 

Ya nne: Miongoni mwa sifa zao ni kuwa na uimara katika misimamo ya 

mitihani. Hilo linakuwa kwa kuwa na subira wakati wa majaribio, kushukuru 

katika kipindi cha raha na kuridhia kunapopita makadirio. 

Ya tano: Katika sifa zao ni wenye kupambika na tabia njema, matendo mazuri, 

kuwatendea wema wazazi, kuwaunga ndugu na kujenga ujirani mwema. 

Vilevile wanakataza majivuno, kiburi, mashambulizi, dhuluma na 

kujinyanyua mbele za watu. Amesema (Ta´ala): 

ئًا ينَهْ وَ ووَ وَ اكُ هْ لِ كُوا بلِلـِ  وَ لجهْوَنبلِ  ۖ ووَاعهْبكُدكُوا اللنَّنَ بلِ  لِ سوَااً ووَبلِ لِ  الهْقكُ هْبَوَـٰ ووَالهْينَوَ وَاموَىـٰ ووَالهْموَسوَا لِينلِ ووَالجهْوَارلِ ذلِ  الهْقكُ هْبَوَـٰ ووَالجهْوَارلِ الجهْكُنكُبلِ ووَالصنَّا لِ لهْووَاللِدوَ هْنلِ  لِ هْ  ووَ لِ
وَ  وَ يُكُلِبمُّ موَن  وَانوَ مُكُهْ وَاً  اوَخكُوراً ۗووَابهْنلِ السنَّبلِيللِ ووَموَا موَلوَكوَ هْ أوَ هْوَا كُككُ هْ     لِننَّ اللنَّنَ

"Mwabuduni Allaah na wala msimshirikishe na chochote na wafanyieni 
wazazi wawili wema na jamaa wa karibu, na mayatima, na masikini, na 
majirani wa karibu, na majirani walio mbali, na rafiki wa ubavuni na 
msafiri na wale iliyowamilikimikono yenu ya kulia. Hakika Allaah 
hapendi mwenye majivuno mwenye kujifakharisha."59 

Amesema (Swalla Allaahu ´alayhi wa sallam): 
                                                                                                                                                                                     
56 Majmuu´-ul-Fataawaa (27/179-180) 

57 Muslim (55), an-Nasaa´iy (4197), Abu Daawuud (4944) na Ahmad (04/102) 

58 al-Bukhaariy (467), Muslim (2585), at-Tirmidhiy (1928), an-Nasaa´iy (256) na Ahmad (04/405) 

59 04:36 

"Muumini mwenye imani kamilifu zaidi ni yule mwenye tabia njema."60 

Tunamuomba Allaah (´Azza wa Jall) kwa neema na fadhila Zake atufanye 

kuwa katika wao na asizipotoshe nyoyo zetu baada ya kutuongoza. 

Swalah na salaam zimwendee Mtume wetu Muhammad, familia yake na 

Maswahabah wake wote. 

 

 

                                                           
60 at-Tirmidhiy (1162), Ahmad (02/250) na ad-Daarimiy (2792 


